Far in teater

Vus haveis ussa survegniu ina historia che vus stueis empruar da midar en in teateret. Per ch’ei detti buca in caos, risguardei ils suandonts puncts:

1) Determinar las persunas dil teater (differentas rollas).

2) Determinar ina persuna che fa la reschia ed ina persuna che noda tut las ideas che vegnan rimnadas avon ch’entscheiver a giugar, q.v.d. in da vus ha semplamein da nudar tut las ideas dils auters.

3) Suenter la rimnada d’ideas saveis vus sclauder quellas che plaian meins a vus entochen ch’ei resta mo pli ina. Quei saveis vus era far en moda democratica cun votar per ch’ei seigi gest.

4) Transformar quella historia en in teater:

a. Las persunas discuoran.

b. Tgi di tgei e cu?

c. San ils aspectaturs tgei che vegn mussau?

d. Mintgin noda il dialog ch’el ha da dir.

5) Ponderei ch’ei setracta dad in teater cuort, mintga persuna ha da dir ni far enzatgei, ei astga denton buc cuzzar memia ditg.

6) Exercitar il teater per che mintgin sappi tgei ch’el sto dir. Per far quei eis ei il meglier, sche vus meis enzanua giuadora ni en in’autra stanza per che vus hagies vies ruaus e sappies luvrar pli effectiv.

Cura che vus haveis exercitau ils teaters, saveis vus presentar els a vos conscolars. Quei saveis vus far en stanza da scola ni sche vus duvreis dapli plaz en sala da gimnastica ni ell’aula.

